
1.0. UTANGULIZI
Taasisi ya Watu wenye Ulemavu wa Ngozi Tanzania Tawi la Lindi ambayo hujulikana kwa jina maarufu la Tanzania Albino Society (TAS) imetekeleza Mradi wa Kujenga Uwezo na Uelewa kwa Watu wenye Ulemavu wakiwamo wa Ngozi na Jamii kuhusu Sera ya Taifa ya Walemavu katika Kata 5 za; Mingoyo, Ng’apa, Makonde, Ndoro na Msinjahili zilizopo Wilaya ya Lindi. Mradi  huu umefadhiliwa na taasisi ya The Foundation for Civil Society ya Dar Es Salaam kwa kipindi cha miezi mitatu. Mradi huo umetekelezwa kati ya mwezi Januari hadi Machi 2011.

Taarifa hii ya tathmini ya wadau ya mwisho wa utekelezaji wa mradi inajaribu kubainisha mafanikio, mapungufu, changamoto, mapendekezo na mikakati ya baadae ili kuhakikisha kwamba matokeo ya mradi huu yanakuwa endelevu kwa ustawi wa watu wenye ulemavu. Tathmini ya mradi huu imefanyika mnamo mwezi machi 2011 baada ya kukamilika kwa shughuli zote zilizopangwa katika mradi husika.

2.0. MAELEZO KUHUSU MRADI
Mradi wa Kujenga Uwezo na Uelewa kwa watu wenye ulemavu wakiwamo watu wenye ulemavu wa ngozi na jamii kiujumla umetekelezwa na taasisi ya watu wenye ulemavu wa ngozi tawi la Lindi kwa ufadhili wa taasisi ya The Foundation for Civil Society ya Dar Es Salaam kwa jumla ya gharama ya Shilingi za Kitanzania zipatazo Milioni Nne Laki Tisa Sitini na Tatu Elfu (TZS. 4,963,000/=) tu kwa muda wa miezi mitatu. Walengwa wa msingi wa mradi huu ni watu wenye ulemavu wa ngozi na walemavu kiujumla kwa upande mmoja na jamii kwa upande wa pili. Matokeo ya mradi huu ni pamoja na haya yafuatayo:-
· Kuongezeka kwa uelewa wa watu wenye ulemavu na jamii kuhusu Sera ya Taifa  ya Watu wenye ulemavu.
· Kupungua kwa vitendo vya uvunjifu wa haki za binadamu na za watu wenye ulemavu katika jamii.
· Ushiriki wa watu wenye ulemavu katika michakato ya sera na maendeleo umeimarika na kuboreka.
· Kuongezeka kwa uelewa wa watu wenye uleamvu kuhusu haki na wajibu wao katika michakato ya sera na maendeleo.
· Kuboreka kwa mahusiano na ushirikiano baina ya watu wenye ulemavu na viongozi wa Serikali za Mitaa ngazi ya Kata, Vijiji na Mitaa.
Shughuli ambazo zilipangwa na kutekelezwa na zimetekelezwa kupitia mradi huu ni pamoja na zifuatazo:-

· Kuendesha mafunzo ya kujenga uwezo kwa watu wenye ulemavu na jamii kwa siku 3 toka kata 5 za Manispaa ya Lindi juu ya Sera ya Taifa ya Watu wenye Ulemavu
· Kufanya ufuatiliaji shirikishi wa maendeleo ya utekelezaji wa mradi.
· Kufanya tathmini shirikishi wadau ya mwisho wa utekelezaji wa mradi
3.0. WASHIRIKI WA TATHMINI
Tathmini ilifanyika kwa kushirikisha makundi tofauti ya watu wenye ulemavu na wadau mbalimbali  wa maendeleo wakiwamo; Watendaji wa Kata na Vijiji/Mitaa, Maafisa Maendeleo ya jamii, viongozi wa dini na wadau wengineo. Tathmini ilishirikisha jumla ya watu 20 kutoka katika kata 5 za mradi ambapo kwa wastani kila kata walichukuliwa washiriki 4 ili kufanikisha tathmini husika.
4.0. MBINU ZILIZOTUMIKA KUTATHMINI MAFANIKIO YA MRADI
Tathmini ilifanyika kwa kutumia mbinu shirikishi zaidi ili kupata mtizamo na msimamo wa walengwa na wadau wa mradi kuhusu mafanikio, mapungufu na chagamoto zilizojitokeza wakati wa utekelezaji wa mradi pamoja na mbinu walizotumia katika kutatua changamoto husika. Pia kusikia kutoka kwao kuhusu  nini kifanyike ili kuufanya mradi huu uwe wenye tija na endelevu kwa maendeleo na ustawi wa watu wenye ulemavu. Tathmini ilifanyika kwa kutumia maswali ya mahojiano ya ana kwa ana pamona ja dodoso ambayo iliandaliwa katika muundo rasmi ambao ulihitaji kupata taarifa muhimu kuhusu mafanikio, mapungufu, changamoto na mikakati ya baadae inayostahili kufanyika ili kuleta mabadiliko na tofauti kuhusu mtazamo wa watu wenye ulemavu kuhusu wao wenyewe na watu wengine wasio na ulemavu (Dodoso imeambatanishwa na taarifa hii) 

5.0. MASWALI YA MAHOJIANO NA DODOSO
Maswali ya mahojiano ya ana kwa ana na dodoso yalilenga zaidi kupata taarifa kuhusu taarifa na masuala ya msingi yafuatayo:-
· Uelewa wa washiriki na wadau kuhusu maana ya Sera.

· Uelewa wa washiriki kuhusu mchakato wa kutunga Sera.

· Uelewa wa washiriki na wadau kuhusu tofauti kati ya Sera na Sheria.

· Uwezo wa washiriki katika kujenga uwezo uwezo na uelewa kwa watu wengine kuhusu Sera ya Taifa ya Watu wenye Ulemavu.

· Mafanikio ya mradi yaliyo dhahiri.

· Mapungufu ya mradi katika utekelezaji.

· Changamoto zilizojitokeza katika utekelezaji wa mradi na jinsi zilivyoshughulikiwa ili kuzitatua.

· Maoni, ushauri na mapendekezo kwa wadau tofauti wakiwamo; TAS Tawi la Lindi, Watu wenye Ulemavu, Jamii na Mfadhili wa mradi (FCS)

· Mambo au mipango na mikakati ya kufanyika baadae ili kufanya mafanikio ya mradi yawe endelevu.

6.0. MATOKEO YA MASWALI YA MAHOJIANO NA DODOSO
Maswali yote ya mahojiano ya ana kwa ana pamoja na dodoso yalilenga kupata taarifa kutoka kwa walengwa na wadau wa mradi sawa na maeneo yaliyobainishwa hapo juu. Yafuatayo ni matokeo ya majibu ya mahojiano na dodoso iliyojazwa na kila mshiriki wa tathmini:-
i. Uelewa wa maana ya Sera

Kati ya washiriki 20 waliofanya tathmini matokeo yalikuwa:- 

15 = NDIYO; 2 = HAPANA na 3 = HAWAJAELEWA
ii. Uelewa wa mchakato wa utungaji Sera

Kati ya washiriki 20 waliofanya tathmini matokeo yalikuwa:- 

15 = NDIYO; 3 = HAPANA na 2 = HAWAJAELEWA
iii. Uelewa kuhusu tofauti ya Sera na Sheria

Kati ya washiriki 20 waliofanya tathmini matokeo yalikuwa:- 

18 = NDIYO; 1 = HAPANA na 1 = HAJAELEWA
iv. Uwezo wa washiriki na wadau kujengea uwezo wengine

Kati ya washiriki 20 waliofanya tathmini matokeo yalikuwa:- 

18 = NDIYO; 2 = HAPANA na hakuna ASIYEELEWA
v. Mafanikio dhahiri ya mradi

· Watu wenye ulemavu kujitambua
· Watu wenye ulemavu kutambua uwepo na yaliyopo katika Sera ya Taifa ya Walemavu

· Watu wenye ulemavu kutambua haki na wajibu wao katika maendeleo kwa mujibu wa Sera.

· Kuanzishwa kwa ushirikiano baina ya Watu wenye ulemavu na viongozi wa Serikali za Mitaa ngazi ya Kata, Vijiji na Mitaa.

· Kuongezeka kwa uelewa wa jamii kuhusu haki na wajibu wa watu wenye ulemavu katika michakato ya Sera na Maendeleo

· Kufahamika kwa makundi tofauti ya watu wenye ulemavu yaliyo rasmi

· Kuimarika kwa ushirikiano baina ya watu wenye ulemavu na vyombo vya habari.

· Kufahamika na kujitangaza kwa taasisi ya Watu wenye Uleamavu wa Ngozi(Tanzania Albino Society – TAS) ngazi ya kitaifa na Mkoa wa Lindi

· Kupungua kwa vitendo vya unyanyapaa dhidi ya watu wenye ulemavu wakiwamo walemavu wa ngozi katika jamii.

vi. Mapungufu katika utekelezaji wa mradi

Baadhi ya mapungufu yaliyobainishwa na washiriki wa tathmini ya mwisho wa utekelezaji wa mradi ambao ndani yake kulikuwa na walengwa na wadau wa mradi ni pamoja na yafuatayo:-
· Mradi kutekelezwa katika baadhi ya kata (kata tano - 5).
· Viongozi wengi wa Serikali za mitaa ngazi ya vijiji, kata na mitaa kutojua vyema Sera na Sheria mbalimbali kuhusu haki za watu wenye ulemavu.

· Muda wa utekelezaji mradi ni mfupi (miezi mitatu).

· Kiwango cha posho kuwa kidogo

· Muda mfupi wa mafunzo kuhusu Sera (siku tatu - 3)

· Mradi kuhusisha watu wachache ikilinganishwa na mahitaji

· Watu wenye ulemavu waishio vijijini zaidi kutofikiwa na mradi

vii. Changamoto za utekelezaji mradi

Baadhi ya changamoto zilizojitokeza katika utekelezaji wa mradi ambazo zimebainishwa na washiriki wa tathmini pamoja na uongozi wa TAS Lindi ni pamoja na zifuatazo:-
· Mradi kutekelezwa katika baadhi ya kata huku mahitaji yakiwa kata zote.
· Serikali za mitaa ngazi kata, vijiji na mitaa kutotekeleza Sera ya Taifa ya walemavu.

· Walemavu wengi kutofahamu haki zao na hivyo kutozilinda wala kuzitetea kikamilifu.

· Watu wenye ulemavu kutoshirikishwa kikamilifu katika michakato ya Sera na Maendeleo.

· Jamii kuwa na uelewa mdogo na/au kukosa kabisa kuhusu Sera ya Taifa ya Watu wenye Ulemavu.
· Sera ya Taifa ya watu wenye ulemavu kutofahamika na walemavu walio wengi na jamii kiujumla.

· Watu wenye ulemavu kuonekana na kuchukuliwa kuwa ni mzigo katika familia na jamii kiujumla.

· Walemavu, jamii na viongozi wa Serikali za mitaa kutofahamu masuala ya watu wenye ulemavu kwa mujibu wa Sera.
· Kukosekana au kucheleweshwa kwa Sheria ya kuwezesha utekelezaji wa Sera ya Taifa ya Watu wen ye Ulemavu,

· Watu wenye ulemavu waishio maeneo ya vijijini kuwa vigumu kuwafikia kutokana na miundombinu duni ya barabara.

· Waelimishaji jamii kuhusu Sera kukatishwa tamaa na wananchi na pengine kupewa lugha chafu na za kudhalilisha.

· Baadhi ya wanajamii kudai malipo walipokuwa wakielimishwa na kuhamasishwa kutambua na kutekeleza matakwa ya Sera ya Taifa ya Watu wenye Ulemavu.

Baadhi ya mbinu na mikakati iliyotumiwa na washiriki pamoja na TAS Lindi katika kutatua na kukabiliana na changamoto hapo juu ni pamoja na vifuatavyo:-

· Kuendeleza jitihada za kuelimisha na kuhamasisha jamii kutambua na kutekeleza Sera ya Taifa ya Waemavu licha ya kukatishwa tamaa mara kadhaa.
· Kuwaelimisha na kuwahamasisha watu wenye ulemavu kutambua Sera na Sheria zinazolinda na kutetea haki zao.

· Kuhamasisha watu wenye ulemavu kuanzisha na kujiunga katika vikundi vya uzalishaji mali ili kuondokana na utegemezi uliokithiri.

· Kuimarisha jitihada za kuwashirikisha watu wenye ulemavu katika michakato ya Sera na maendeleo kiujumla.

· Kuelimisha jamii kuachana na mila potofu na zilizopitwa na wakati hasa zinazowabagua na kuwatenga watu wenye ulemavu.

· Kuhimiza na kuhamasisha viongozi wa Serikali za Mitaa ngazi ya Kata, Vijiji na Mitaa kutambua na kuzingatia Sera na mahitaji ya watu wenye ulemavu kwa ustawi na maendeleo yao.
viii. Maoni, mapendekeozo na ushauri kwa TAS, Washiriki na wadau, Serikali  na mfadhili wa mradi.
Washiriki wa tathmini ya mwisho wa utekelezaji wa mradi walibainisha maoni, mapendekezo na ushauri kuhusu mradi uliotekelezwa na uendelevu wake kama ifuatavyo:-
TAS - LINDI

· TAS Lindi iendeleze jitihada za kuwajengea uwezo watu wenye ulemavu katika nyanja mbalimbali za kiuchumi, kijamii, kisiasa na kiutamaduni.
· TAS Lindi iendeleze jitihada za kuwaunganisha na kuwawezesha watu wenye ulemavu katika masuala mbalimbali.

· TAS Lindi iendeleze jitihada za kuihimiza na kuishinikiza Serikali ngazi zote kutekeleza Sheria na Sera ya Taifa ya Watu wenye Ulemavu kikamilifu kwa usatawi na maendeleo ya watu wenye ulemavu.

· TAS Lindi ihakikishe inawajengea uwezo na uelewa watu wenye ulemavu wa ngozi katika nyanja mbalimbali ili waweze kuikomboa na lindi la umaskini uliokithiri.

· TAS Lindi ihakikishe inazifikia kata zote za Wilaya/Manispaa ya Lindi ili kuwajengea uwezo zaidi watu wenye ulemavu kuhusu haki na wajibu wao katika michakato ya Sera na Maendeleo.
WATU WENYE ULEMAVU

· Watu wenye ulemavu waanzishe vikundi vyao vya uzalishaji mali ili wafikiwe na misaada na uwezeshaji mbalimbali ili wajikomboe kiuchumi.

· Watu wenye ulemavu wasijitenge na jamii na hivyo kutojinyanyapaa.

· Watu wenye ulemavu wasijitenge katika kushiriki kwenye michakato ya Sera na maendeleo.

· Watu wenye ulemavu wajijengee tabia na utamaduni wa kujielimisha kuhusu haki na wajibu wao katika michakto ya Sera na maendeleo.
· Watu wenye uleamavu waanzishe au kujiunga katika Vyama vya Akiba na Mikopo (SACCOS)

· Watu wenye ulemavu wahimize Serikali kuharakisha hatua za utekelezaji wa Sheria Na. 10 ya Walemavu ya mwaka 2010.

JAMII NA WADAU WENGINE

· Jamii ishirikiane na watu wenye ulemavu katika masuala mbalimbali ya kimaendeleo.

· Jamii ilinde, kutete na kutekeleza haki za watu wenye ulemavu.

· Jamii isinyanyapae watu wenye ulemavu badala yake iwawezeshe na kushirikiana nao katika michakato ya maendeleo.

· Serikali itenge bajeti maalum kupitia mfuko maalum kwa ajili ya kuwawezesha watu wenye ulemavu kiuchumi na kijamii.

· Serikali iharakishe mchakato wa utekelezaji wa Sera ya Taifa ya walemavu kwa kutumia Sheria Na. 10 ya watu wenye ulemavu ya mwaka 2010.

· Watendaji wa Serikali za Mitaa ngazi ya Kata, Vijiji na Mitaa wasimamie na kutetea haki za watu wenye ulemavu katika jamii.

ix. Mipango na mikakati ya baadae ya uendelevu wa mradi.

· Mradi upanuliwe na kutekelezwa katika Kata zote 18 za Manispaa ya Lindi.

· Wafadhili tofauti ikiwemo The Foundation for Civil Society (FCS)  kuendelea kuwezesha asasi za watu wenye ulemavu.

· Jamii ishirikiane na taasisi za watu wenye ulemavu na wafadhili mbalimbali ili kuufanya mradi huu kuwa endelevu 
7.0. MAPENDEKEZO
Baadhi ya mapendekezo ya msingi kuhusiana na mradi huu ni pamoja na yafuatayo:-
· Jamii ishirikiane na TAS Lindi ili kuuwezesha mradi huu kuwa endelevu.

· Mradi usilenge walemavu wa ngozi pekee bali na makundi mengineyo ya walemavu na jamii kiujumla.

· Serikali iziwezeshe taasisi za watu wenye ulemavu kupitia Shirikisho la Vyama vya Watu wenye Ulemavu Tanzania (SHIVYAWATA) ili kuziimarisha na kuzifanya ziwe fanisi kwa ustawi na maendeleo ya ya watu wenye ulemavu.

8.0. MIPANGO NA MIKAKATI YA BAADAE
Mkakati na mpango wa baadae kwa mujibu wa washiriki wa tathmini ya mwisho wa utekelezaji wa mradi na uongozi wa TAS ni pamoja na:-
· Kuupanua mradi ili ufikie watu wenye ulemavu wote wa kata zote 18 za Manispaa ya Lindi.

· Kila kata kuwa na muelimishaji na mhamasishaji jamii kuhusu haki za watu wenye ulemavu.

· Kuandika mradi mwingine kuomba ufadhili kwa ajili ya kujenga uwezo wa taasisi za watu wenye ulemavu kiutendaji ili kuimarisha ushiriki katika Michakato ya Sera na Maendeleo katika Mamlaka za Serikali za Mitaa.

9.0. HITIMISHO
Mwisho wa mradi huu utakuwa ni mwanzo wa mradi mwingine kwa ajili ya kuendeleza jitihada za kujenga uwezo zaidi kwa watu wenye ulemavu katika nyanja mbalimbali. Ni ukweli ulio dhahiri na usiopingika kwamba taasisi za watu wenye ulemavu zimesahaulika na kutengwa na jamii pamoja na Serikali kwa kiwango na muda mrefu. Hata hivyo kuwepo kwa taasisi ya The Foundation for Civil Society umekuwa ni ukombozi mkubwa kwa taasisi nyingi za watu wenye ulemavu hapa Tanzania. The Foundation (FCS) ikiwa mjenzi wa uwezo imekuwa ikitoa mafunzo, vitendea kazi na ruzuku kwa taasisi nyingi hapa nchini zikiwamo za watu wenye ulemavu pasipo ubaguzi. Hakika ni taasisi ambayo ni mfano wa kuigwa. 

Taasisi ya TAS Lindi imetekeleza mradi wa kujenga uwezo na uelewa kuhusu Sera ya Taifa ya Walemavu kwa watu wenye ulemavu wa ngozi lakini ikashirikisha na walemavu wengine na watendaji wa Serikali ili kupanua wigo wa uelewa wa wadau. Ni matarajio ya TAS Lindi kwamba huu hautakuwa mwisho wa jitihada zake za kuwezesha watu wenye ulemavu kufikiwa na elimu kuhusu wajibu na haki zao katika michakato ya Sera na Maendeleo kwa ustawi wao.

